
को दिया जाने वाला उत्तर
अनुसूचित जातियों/अनुसूचित जनजातियों के लिए पर्यटन नीति  
139. श्री अम्‍बेथ राजन :

क्या पर्यटन मंत्री यह बताने की कृपा करेंगे कि :
(क)  
क्‍या सरकार ने अनुसूचित जाति/अनुसूचित जनजाति के लोगों की सक्रिय भागीदारी सुनिश्‍चित करने के लिए कोई पर्यटन संवर्धन नीति बनायी है; यदि हां, तो तत्‍संबंधी ब्‍यौरा क्‍या है; और 
(ख)  
यदि नहीं, तो इसके क्‍या कारण हैं? 
       उत्‍तर
                पर्यटन राज्‍य मंत्री (स्‍वतंत्र प्रभार)               (डॉ. के. चिरंजीवि)
(क) और (ख) : उद्योग संघों, केन्‍द्र सरकार के संबंधित मंत्रालयों और विभागों, राज्‍य सरकारों और अन्‍य स्‍टेकहोल्‍डरों के साथ विस्‍तृत आपसी विचार-विमर्श के पश्‍चात् 2002 में सरकार की पर्यटन नीति बनाई गई । इस नीति का मुख्‍य उद्देश्‍य आर्थिक विकास के एक मुख्‍य प्रेरक के रूप में पर्यटन को स्‍थापित करना तथा अनुसूचित जाति/अनुसूचित जनजाति सहित समाज के सभी वर्गों की सक्रिय भागीदारी द्वारा सतत रूप से रोजगार प्रदान करने और निर्धनता उन्मूलन के लिए इसके प्रत्‍यक्ष और गुणक प्रभावों को काम में लाना है । 

इस समय नई पर्यटन नीति लाने का सरकार का कोई प्रस्‍ताव नहीं है ।
*****
